
«Ոստիկանությունում ծառայության անցնող քաղաքացիների, ինչպես նաև ոստիկանության ծառայողների հոգեֆիզիոլոգիական հետազոտություն, ալկոհոլից, թմրամիջոցներից և հոգեմետ նյութերից կախվածությունը ստուգելու նպատակով թեստավորում անցնելու կարգը սահմանելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն
15.06.2012թ.

4/4.1-4/7963-12
	1. Անհրաժեշտ է հստակեցնել նախագծի նախաբանում կատարվող հղումը` նկատի ունենալով, որ «Ոստիկանությունում ծառայության մասին» ՀՀ օրենքի 11-րդ հոդվածը 5-րդ մաս չունի:
2. Նախագծի տեղեկանք հիմնավորման համաձայն` ներկայումս գործող օրենսդրությամբ ռազմաբժշկական փորձաքննությունն իրականացվում է թերապևտ, վիրաբույժ, հոգեբույժ, մաշկավեներաբան, ակնաբույժ, քիթ-կոկորդ-ականջաբան, ատամնաբույժ, նյարդաբան, նարկոլոգ բժիշկ-փորձագետների կազմով, այսինքն` հետազոտություն և թեստավորում իրականացվում է, սակայն սահմանված չէ հետազոտության և թեստավորման անցկացման կարգն ու դեպքերը: Միաժամանակ, նախագծի ընդունման կապակցությամբ պետական բյուջեում ծախսերի և եկամուտների փոփոխության մասին տեղեկանքի համաձայն` նախագծի ընդունումը կհանգեցնի յուրաքաչյուր տարվա պետական բյուջեից լրացուցիչ 25.6 մլն դրամի հատկացման անհրաժեշտություն, մինչդեռ ներկայացված չեն նշված գումարի վերաբերյալ հաշվարկ հիմնավորումները և, բացի այդ, անհասկանալի է լրացուցիչ ֆինանսական միջոցների նախատեսումը մշտապես իրականացվող հետազոտություններին և թեստավորմանը:

	1. Առաջարկությունը չի ընդունվել:
08.12.2011թ. ՀՕ-333-Ն օրենքով «Ոստիկանությունում ծառայության մասին» ՀՀ օրենքում կատարված փոփոխություններով 11-րդ հոդվածը շարադրվել է նոր խմբագրությամբ` միաժամանակ լրացվելով 5-րդ մասով:

2. Փորձաքննության և հետազոտության անցկացման վերաբերյալ իրավական  կարգավորումները սահմանվել են քննարկվող նախագծով և հստակեցվել լրամշակման արդյունքում:

Ինչ վերաբերում է ֆինանսավորման չափին, ապա պետք է նշել, որ ՀՀ ոստիկանության համար նախորդ տարվա ընթացքում հատկացված  պետական ֆինանսավորման շրջանակներում նշված գործընթացի համար ֆինանսավորում նախատեսված չի եղել և ՀՀ ոստիկանությունն այն ապահովել է իրեն տրամադրված ֆինանսական միջոցների վերաբաշխումների միջոցով: Հետագայում ֆինանսավորման բացակայության պատճառով քննարկվող հետազոտությունների անցկացման գործընթացը վտանգի տակ չդնելու նպատակով` առավել նպատակահարմար է ՀՀ ոստիկանությանն հատկացվող բյուջետային միջոցների մեջ ուղղակորեն նախատեսել նաև այդ գործընթացի իրականացման համար պահանջվելիք միջոցների հստակ չափը:        

	

	ՀՀ առողջապահության նախարարություն

20.06.20122.

ՀԴ/02.1/6111-12
	1. Նախագծի 1-ին կետում նշված է, որ թեստավորումն անցկացվում և կազմակերպվում է ՀՀ ոստիկանության բժշկական վարչությունում կամ բժշկական այլ հաստատությունում, սակայն պարզ չէ, թե որ դեպքում և ինչպես է որոշվելու թեստավորում անցկացնող հաստատությունը:
   2. Նախագծի 2-րդ կետում նշվում է, որ ոստիկանության ուսումնական հաստատության դիմորդները նույնպես պետք է անցնեն հետազոտություն նշված կարգով, սակայն հարկ է նշել, որ կարգով է նախատեսված ոստիկանությունում ծառայության անցնող քաղաքացիների, ինչպես նաև ոստիկանության ծառայողների հետազոտության անցկացման կարգը, իսկ ոստիկանության ուսումնական հաստատության դիմորդը դեռևս չի հանդիսանում ոստիկանության ծառայող:

3. Նախագծի 6-րդ կետում անհրաժեշտ է հստակեցնել, թե հետազոտություն իրականացնելու ձևի և մեթոդների ընտրությունը ոստիկանության բժշկական վարչության կողմից ինչպես է իրականացվելու` միանձնյա, թե հանձնաժողովային կարգով:

4. Նախագծի 7-րդ կետում նշված է, որ. «Հետազոտության անցկացումը հետաձգվում է, եթե հետազոտվողն օգտագործել է դեղամիջոցներ, որոնք ազդում եննրա հոգեֆիզիոլոգիական վիճակի վրա,…», առաջարկում եմ նշել, թե ինչ փաստաթղթի հիման վրա հետազոտվողը պետք է ներկայացնի դեղերի ընդունման փաստը և հնարավոր է, որ այդ դեղերի ընդունումը կրում է պարբերական բնույթ, հետևաբար նախագծում չի սահմանվում տվյալ դեպքի առկայության լուծումը:
Ինչպես նաև անհասկանալի է միայն սրտային կամ շնչառական անբավարարության հետ կապված տարբեր օրգան համակարգերի հետ կապված հիվանդությունների ներառումը նախագծում, քանի որ հետազոտվողը կարող է ունենալ առողջական ծանր վիճակի տարբեր օրգան համակարգերի հետ կապված և հոգեֆիզիոլոգիական վիճակի վատթարացումը կարող է նաև վերջիններիս հետևանքով լինել: Անհասկանալի է նաև հիվանդության սրացումները տեղում ինչպես են որոշվելու:

5. Առաջարկվում է Նախագծում կիրառված «դեղամիջոց» բառը փոխարինել «դեղ» բառով, ինչը բխում է «Դեղերի մասին» ՀՀ օրենքի պահանջներից:

6. Նախագծի 8-րդ կետը (ներկայիս` 6-րդ կետ) վերանայելու կարիք ունի, քանի որ, եթե հետազոտություն անցնող քաղաքացին ընդհատել է հետազոտությունը, ապա անհասկանալի է, թե ինչ արդյունքների մասին է խոսքը գնում: Միևնույն ժամանակ առաջարկում ենք Նախագծում ներառել հետազոտվող քաղաքացուն հետազոտությանը առընչվող նյութերի հետ նախօրոք ծանոթանալու ընթացակարգի սահմանում, այլ ոչ թե հետազոտությունն ընդհատում և նյութերի ներկայացում:

7. Նախագծի 10-րդ կետում (ներկայիս` 8-րդ կետ)  նշվում է ոստիկանության պետի կամ նրա տեղակալների կողմից տրվող հանձնարարականների մասին, սակայն հստակեցված չէ, թե հանձնարարականները ինչի վերաբերյալ են տրվելու:
8. Նախագծի 13-րդ կետում նշվում է փորձաքննության մասին, սակայն մինչ այդ խոսվում է հետազոտությունների և թեստավորման անցկացման մասին:
9. Առաջարկվում է նախագծում սահմանել հետազոտությունների թեստավորման անցկացման ժամկետներ (օրինակ` կրկնակի հետազոտության անցկացման ժամկետները): Նաև առաջարկվում է նախագիծը բաժանել 2 բաժինների. Առաջինը` ծառայողների հոգեֆիզիոլոգիական հետազոտության անցկացման և երկրորդը` ալկոհոլից, թմրամիջոցներից և հոգեմետ նյութերից կախվածությունը ստուգելու նպատակով թեստավորման:

	1. Առարկությունն ընդունելի է:
2. Առաջարկությունը չի ընդունվել: «Ոստիկանությունում ծառայության մասին» ՀՀ օրենքի 3-րդ հոդվածի համաձայն ոստիկանության ուսումնական հաստատության սովորողները նույնպես համարվում են ոստիկանության ծառայողներ, ուստի նրանք համարվում են ոստիկանությունում ծառայության անցնող քաղաքացիներ:
3. Առաջարկությունն ընդունելի չէ, քանի որ յուրաքանչյուր դեպքում հետազոտություն իրականացնելիս դրա ձևի և մեթոդների ընտրությունը նեղ մասնագիտական գործընթաց է: Բացի այդ, նախագծի լրամշակման ընթացքում կարգից հանվել է հիշյալ կետը:
4. Առաջարկությունն ընդունվել է:
5. Առաջարկությունն ընդունվել է:

6. Առաջարկությունը չի ընդունվել, քանի որ կետում շարադրված են ոստիկանությունում ծառայության անցնող քաղաքացիների, ոստիկանության ծառայողների իրավունքները` կապված հետազոտության անցկացման հետ, որոնք չեն ենթադրում հաջորդական գործողություններ:
7. Առաջարկությունն ընդունվել է:
8. Առաջարկությունն ընդունվել է:
9. Առաջարկությունն ընդունվել է մասնակիորեն:

	1. Կարգի նախագծի 1-ին կետը լրամշակվել է, հստակ սահմանվել է, որ այլ հաստատության կողմից հետազոտություն կարող է անցկացվել ՀՀ ոստիկանության բժշկական վարչության կողմից իրականացված հետազոտության արդյունքները բողոքարկելու դեպքում:

4. Նշված կետը հանվել է նախագծից: Դեղերի օգտագործման փաստը կարող է հիմնավորվել հետազոտության արդյունքում կամ դրանից հետո՝ արդյունքների բողոքարկման պայմաններում նոր փորձաննքության միջոցով:
5. Նախագծում կիրառված «դեղամիջոց» բառը փոխարինել «դեղ» բառով:

6. Միաժամանակ կետը խմբագրվել է` հստակեցնելով ոստիկանությունում ծառայության անցնող քաղաքացիների, ոստիկանության ծառայողների իրավունքները:

7. Հստակեցվել է ոստիկանության պետի կամ նրա տեղակալների կողմից տրվող հանձնարարականների  շրջանակը:
8. Կարգի 10-13-րդ կետերից հանվել են փորձաքննությանը վերաբերող դրույթները: 

9. Կարգում սահմանվել է հետազոտության արդյունքների բողոքարկման հստակ ժամկետ  (3 օր), սակայն՝ թեստավորման գործընթացի համար ժամկետներ չեն սահամնվել, քանի որ յուրաքանչյուր հետազոտության անցկացման համար կարող է պահանջվել տարբեր ժամանակահատված և գործընթացի իրականացման յուրահատկությունից ելնելով՝ նպատակահարմար և արդյունավետ չի լինի նման ժամկետների սահմանումը:

	3. ՀՀ արդարադատության նախարարություն

18.08.2012թ.

02/5080-12
	1. Նախագծի հավելվածով հաստատվող կարգի 9-րդ կետը չի համապատասխանում ՀՀ Սահմանադրությանը: Այսպես` կարգի 4-րդ կետով նախատեսվող պահանջների համաձայն հետազոտվողն իրավունք ունի հետազոտության արդյունքները բողոքարկելու միայն ոստիկանության պետին կամ նրա տեղակալներին: Այդ առումով գտնում ենք, որ ներկայացված դրույթը սահմանափակում է հետազոտվող անձի կողմից հետազոտության արդյունքները դատական կարգով բողոքարկելու իրավունքը: Արդյունքում ներկայացված իրավակարգավորմամբ խախտվում են ՀՀ Սահմանադրության 18-րդ և 19-րդ հոդվածներով երաշխավորված` անձի դատական պաշտպանության իրավունքը: Այդ առումով կարգում անհրաժեշտ է լրացնել հետազոտության արդյունքները դատական կարգով բողոքարկելուն վերաբերող դրույթներ:
2. Նախագծում բոլոր անհրաժեշտ հարցերը կարգավորված չեն: Այսպես`

1) կարգի 8-րդ կետում խոսք է գնում վերադասության կարգով ներկայացված զեկուցագրի հիման վրա ոստիկանության համապատասխան կառուցվածքային ստորաբաժանումներին` ոստիկանության պետի կամ նրա տեղակալների կողմից տրվող հանձնարարականների մասին, մինչդեռ չի նշվում, թե ինչ ժամկետներում պետք է տրվեն հիշյալ հանձնարարականները: Այդ առումով կարգի 8-րդ կետում անհրաժեշտ է նշել հանձնարարականների տրման ժամկետները:

2) կարգի 13-րդ կետում նախատեսված են դրույթներ, որոնց համաձայն ոստիկանության բժշկական վարչության և մասնագիտացված այլ հաստատությունում կատարված փորձաքննության արդյունքների անհամապատասխանության դեպքում մեկ այլ հաստատությունում նշանակվում է կրկնակի փորձաքննություն, մինչդեռ պարզ չէ, թե ում կողմից է գնահատվելու և որոշվելու փորձաքննության արդյունքների անհամապատասխանության հանգամանքը:
3. Նախագծի հավելվածով հաստատվող կարգի (այսուհետ` կարգ) 1-ին կետից պարզ չէ, թե ինչ մասնագիտացված հաստատությունների մասին է խոսքը:

4. Նույն կետում «սահմանվում» բառն անհրաժեշտ է փոխարինել «կարգավորվում» բառով` հաշվի առնելով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները: 

5. Կարգի 12-րդ կետն անավարտ է:

6. Կարգի 14-րդ կետում (ներկայիս` 18-րդ կետ) օգտագործվում է «խորհրդապահական տեղեկություններ» արտահայտությունը, ինչն անորոշ է և հստակեցման կարիք ունի: Այդ կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 36-րդ հոդվածի պահանջները:

Միաժամանակ հիշյալ կետում պարզ չէ նման տեղեկությունները ՀՀ օրենսդրությամբ սահմանված կարգով օգտագործելու պահանջը, քանի որ գործող օրենսդրությամբ խորհրդապահական տեղեկությունների մշակման, պահպանման, փոխանցման հետ կապված հարաբերություններ կարգավորված չեն:

	1. Հաշվի առնելով առաջարկությունը` նախագծում նախատեսվել է դրույթ` անձի դատական կարգով բողոքարկելու իրավունքի վերաբերյալ:

Հարկ է նշել, սակայն, որ նման դրույթ կառավարության որոշման մեջ չնախատեսելը չէր կարող որևէ կերպ սահմանափակել անձի դատական պաշտպանության իրավունքը, քանի որ այն արդեն իսկ ամրագրված է ՀՀ Սահմանադրությամբ և որևէ այլ իրավական ակտում ամրագրված չլինելը չի կարող խոչընդոտել տվյալ նորմի անմիջական գործողությունը:
2. 

1) Առարկությունն ընդունելի չէ:

Ոստիկանության պետի կամ նրա տեղակալների կողմից հանձնարարականները ցանկացած միջնորդություն ստանալու կապակցությամբ, տրվում են անմիջապես և ներկայիս նախագծով նման ժամկետներ սահմանելու անհրաժեշտությունը բացակայում է: Մասնավորապես, երբ խոսքը վերաբերում է ծառայողական քննությանը, ապա այդ մասով կարգավորումները առկա են «ՀՀ ոստիկանության կարգապահական կանոնագիրքը հաստատելու մասին» ՀՀ օրենքով:
2) Առաջարկությունն ընդունվել է:

3.Առաջարկությունն ընդունվել է:

4. Առաջարկությունն ընդունվել է:

5. Առկա վրիպակը շտկվել է:

6.Առարկությունն ընդունելի չէ:


	2) Կարգի խմբագրման արդյունքում հստակեցվել են ոստիկանության բժշկական վարչության կամ մասնագիտացված այլ հաստատության կողմից իրականացվող հետազոտությունների արդյունքների գնահատման մեխանիզմները:

3. կարգի 1-ին կետը լրամշակվել է: 

6. Խորհրդապահական տեղեկատվության հասկացությունը սահմանված է «Անհատական տվյալների մասին» ՀՀ օրենքով:  



	4. ՀՀ Նախագահի աշխատակազմ

21.08.2012

Ղ-1442
	1. Կարգի 2-րդ և 3-րդ կետերի համաձայն Ոստիկանությունում ծառայության անցնող քաղաքացիների, այդ թվում ոստիկանության ուսումնական հաստատության դիմորդների համար ռազմաբժշկական փորձաքննություն անցնելու ընթացքում նախատեսվում է հոգեֆիզիոլոգիական հետազոտություն, ինչպես նաև ալկոհոլից, թմրամիջոցներից և հոգեմետ նյութերից կախվածությունը ստուգելու նպատակով թեստավորում անցնելու պարտադիր պահանջ:

Միաժամանակ, ՀՀ կառավարության 23.01.2013թ. թիվ 176-Ն որոշման 1-ին հավելվածի 7-րդ կետի համաձայն` մինչև նշված հետազոտությունները անցնելը ոստիկանությունում ծառայության ընդունվողը և ոստիկանության ուսումնական հաստատությունում առկա ուսուցմամբ սովորելու համար դիմած անձը պարտավոր է ռազմաբժշկական հանձնաժողով ներկայացնել նաև տեղզեկանքներ` հոգենյարդաբանական, նարկոլոգիական, հակատուբերկուլյոզային դիսպաներներից: 
Ավելորդ վարչարարությունից ազատվելու համար առաջարկում ենք քննարկել ոստիկանությունում ծառայության ընդունվող անձանց,  ոստիկանության ուսումնական հաստատություն դիմորդներին` վերոնշյալ տեղեկանքները ներկայացնելու պարտականությունից ազատելու նպատակահարմարության հարցը` այդ տվյալները համապատասխանաբար ստանալով համապատասխան բժշկական հաստատությունների միասնական բազաներից:

2. Կարգի 13-րդ կետում (ներկայիս` 14) ոստիկանության բժշկական վարչությունում և այլ մասնագիտացված հաստատությունում իրականացված հետազոտությունների արդյունքների անհամապատասխանության դեպքում անհրաժեշտ է պարտադիր կարգով նշանակել կրկնակի հետազոտություն մեկ այլ մասնագիտացված հաստատությունում: 
	1. Առաջարկն ընդունվել է ի գիտություն:
Ոստիկանությունում ծառայության ընդունվող անձանց,  ոստիկանության ուսումնական հաստատություն դիմորդներին լրացուցիչ տեղեկանքներ ներկայացնելու պահանջը հանելու և ՀՀ առողջապահության նախարարության համապատասխան բազաների միջոցով ՀՀ ոստիկանությունում տեղեկաություններ ստանալու հնարավությունը քննարկվելու է ՀՀ ոստիկանությունում 2012-2014 բարեփոխումմների ծրագրի շրջանակներում:   

2. Առաջարկությունն ընդունվել է:
	2. Կարգի 14-րդ կետը լրամշակվել է:


ՀՀ ՈՍՏԻԿԱՆՈՒԹՅՈՒ

